
TWEMMIN FIERAGH TA' L-GHAWDXIN 
(lt-Tielet Parti) 

Wiehed ghandu ghax jiskanta kemm niesna ta' dari 
kienu jassocjaw kull haga Ii jaraw mas-superstizzjoni. 
B 'dana kollu kien hemm certu ragunar f' dak Ii jivvintaw, 
ghalkemm logikament ir-ragunament aktarx ma jregix. 
Fil-bidu ta' dawn 1-artikli diga' konna ghidna Ii 
I-argument tas-superstizzjoni huwa wiehed 
fundamentalment skorrett u hazin ghax il-konsegwenzi 
assocjati mas-superstizzjoni jistghu jkollhom origini 
ferm differenti minn dak Ii nahsbu ahna. Inkomplu Hum 
bis-superstizzjonijiet dwar insetti, tjur, xtieli u sigar, 
mard, fejqan, hlejjaq misthajla u xi mediCina popolari. 

11-Bhari 
II-bahrija hija nsett jixbah hafna 1-farfett. Hemm diversi 
speCi b'ilwien u disinni differenti. II-bahrija tohrog 
1-aktar bil-lejl, ghalkemm bi nhar nistghu naraw xi 
wahda wkoll 1-aktar jekk intajruha minfejn tkun qieghda 
f' xi kamra mudlama. Issa lewn il-bahri ja jista' jkun skur 
ghal iswed, u jista' jkun griz ghal bajdani. Lewn 
il-bahrija ghandu importanza mill-akbar 
fis-superstizzjoni. Anna diga' ghidna Ii 1-iswed u 
1-iskur huma lwien assocjati mar-rizq hazin, mal-vistu, 
mal-mewt.. .. L-abjad, mill-banda 1-ohra, ifisser ir-rizq 
tajjeb, il-ferh, il-hajja, it-tjieba, il-gid. Issa 1-konsonanti 
tal-kelma bahrija u bhari huma 1-istess bhal ta' habar u 
ahbar, ghalkemm m'humiex fl-istess ordni. Ghalhekk, 
dan 1-insett gie assocjat ma' 1-ahbarijiet. Jekk il-bahrija 
Ii tara tkun sewda, gejja ahbar ta' rizq hazin, ahbar ta' 
dwejjaq u anki mewt; jekk il-bahrija tkun bajda, gejja 
ahbar ta' rizq tajjeb. U 1-ahbar tkun tvarja skond 
il-kulur tal-bahrija. Aktar ma jkun karg il-lewn, aktar 
tkun skjetta 1-ahbar. Bahrija bajda tista' tfisser ukoll li 
ma jdumx ma jigi xi hadd mis-safar. 

IZda hawnhekk ta' min jghid Ii bil-Gharbi 1-bahrija 
tissejjah ukoll baxxara (Dizzjunarju ta' Al Mawrid), dik 
Ii ggiblek il-bxara. F' dan il-kaz is-superstizzjoni jista' 

jkollha gheruq fondi qalb il-popli semin. 

lt-Tigiega tqaqi/tidden! 
Hawn Ghawdex jghidu Ii t-tigiega tibda tqaqi biex turi 
li ha tbid, speci qieghda tiftahar ghax se taghmel bravura. 
B 'xorti hazina Hum il-btiehi u 1-imnadar tat-tigieg naqsu 
hafna f'Ghawdex, ghalhekk ftit huma dawk Ii jistghu 
japprezzaw dan it-tip ta' superstizzjoni. 

Jinghad ukoll li t-tigiega tista' tidden bhas-serduk. 
Imma din hija haga rari hafna. U Alla hares ma kienx 
hekk. Jekk xi hadd ifettillujisma' tigiega tidden, allura 
din ghandha tinqatel mill-ewwel ghax tkun qieghda 
thabbar il-mewt ta' xi hadd fil-familja. 

11-Gazzija 
II-gazzija hija sgajra tar-razza ta' I-acacia. M' ghandhiex 
fama tajba wisq ma' 1-Ghawdxin. Jinghad li 1-maltemp 
jista' jkissirlek il-qsari kollha, imma Alla jbierek 
il-gazzija tibqa' shiha. Taghmel fjuri qishom boeoc 
sofor bhad-deheb u dan il-lewn haditu ghax darba 
I-Madonna, meta kienet sejra 1-Egittu bil-Bambin, naxret 
il-hrieqi ta' Gesu' fuq il-gazzija. Dari kien jinghad Ii 
qatt m'ghandna ndahhluha d-dar ma' qsari ohra ghax 
inkella 1-kap tal-familja jmut fi zmien sena. 

lt-Tursin 
lt-tursin jinzera' biz-zerriegha f'Settembru qabel ma 
taghmel 1-ewwel xi ta. Safejn naf jien hadd ma jhawwel 
it-tursin. Imma miskin int jekk taghmel hekk, ghax jekk 
taqla' tursina u terga' thawwilha x'imkien iehor, tista' 
titlef jew lil ommok jew lil missierek. 

II-Basal tal-Ghansar 
II-basal tal-ghansar jikber f'irnkejjen fejn ikun hemm 
il-blat,jigifieri fil-qcacet ta' 1-gholjiet, ma' certi sisien, 
fix-xaghri, u fil-moxa. II-basal ta' 1-ghansar itella' 
1-bastun f' A wissu. Issa 1-bdiewa taghna jemmnu li jekk 



jiftah qabel Santa Marija, ix-xita tkun bikri ja; jekk jiftah 
wara Santa Marija, ix-xita tkun imwahhra. Jekk iz-zokk 
ikun mghawweg u mmejjel tkun gejja sena hazina; jekk 
ikun dritt tkun gejja sena tajba. Jekk ikun hekk u hekk, 
is-sena tkun imhallta. 

Nghidu ahna, fis-sena 2000, il-bastun tal-basal 
ta' 1-ghansar tela' wara Santa Marija. Allura x-xita 
kellha tkun imwahhra. Filfatt hekk gara, u kienet skarsa 
wkoll. Imma din kumbinazzjoni? 

Ix-Xewk ta' 1-Ghadu 
Dwar ix-xewk insibu diversi tradizzjonijiet: ghandna 
x-Xewk ta' Kristu ghax jinghad Ii ntuza fil-kuruna Ii 
biha s-suldati Rumani kienu nkurunaw lil Gesu'; 
ix-Xewk tax-Xitan, xewk Ii 1-qaqocca tieghu tidher qisha 
ghajn kbira u kerha, u terga', dan ix-xewk jinghad Ii 
zerghu x-Xitan meta Alla kecca lil Adam u Eva 
mill-genna ta' I-art biex izidilhom it-tbatija; imma 
1-isbah wahda fuq ix-xewk hija dik dwar ix-Xewk ta' 
1-Ghadu. Xi drabi jigri Ii fir-raba', minghajr ma nafu 
kif, jinbet hafna xewk. Il-bdiewa kienu jemmnu Ii dak 
ix-xewk jizirghu "1-ghadu" biex xi hadd izidilhom 
ix-xoghol u r-raba' jaghmel inqas. Imma din hi 
superstizzjoni ghaliex meta jinbet hafna xewk aktarx Ii 
z-zerriegha tkun ingarret mill-ilma tax-xita. 

11-Budebbus 
Il-budebbus hija xitla parassita Ii tghix minn fuq pjanti 
ohrajn. Hemm diversi tipi ta' budebbus, imma 1-
akbar budebbus narawh jikber fejn ikun hemm il-ful. 
Diversi bdiewa Ghawdxin jemmnu Ii 1-budebbusa 
tohrog mill-fula stess u mhux tinbet miz-zerriegha. Issa 
din Ii 1-budebbusa tohrog mill-fula hija mhux biss 
superstizzjoni stramba, imma wkoll twemmin falz. 
Il-budebbus, billi hu xitel parassita, jaghmel ghadd 
tassew kbir ta' zerriegha rqiqa hafna u Ii sservi hafna 
snin. U dan biex ix-xitla tizgura t-tnissil taghha. U 
z-zerriegha tibqa' tistenna sakemm jasal il-waqt tajjeb 
ghaliha. Kieku ma kienx hekk, ir-razza kienet tinqered 
malajr ghax wehdiha ma tikbirx. 

Ix-Xghira 
Xi drabijigri Ii x-xifer ta' 1-ghatu ta' ghajnejnajintefah 
u jiehu s-sura ta' xghira. Dan jigri jew minhabba xi 
infezzjoni mid-demm inkella ghax naqilghu xi xaghra 
mit-tarf tal-ghatu. Issa, bhalma diga' tarrafna, hawn 
min jemmen Ii jekk xi hadd titlaghlu xghira jkun se jiret. 
Jien naf diversi nies Ii telghetilhom xghira u ma wirtu 
xejn. Jista' jigri wkoll li x-xghira tista' tinzel, imma 
ma tkunx fieqet ghal kollox u ghalhekk terga' titla'. 
Ghalhekk Ii wiehed titlaghlu xghira hija 1-ehfef haga, 
imma Ii tiret hija haga ohra. 

Dwar ix-xghira nsibu wkoll ir-rimedju folkloristiku 
biex wiehed ifejjaqha. Dak Ii jkun irid isib seba' xghiriet 
u mbaghad idur darn lejn il-bir u jitfa' dawn is-seba' 
xghiriet minn fuq spallejh ghal gol-bir. U x-xghiriet 

iridu jigu fil-bir kollha, ghax inkella x-xghira ma tfiqx. 

11-Fawra 
Is-superstizzjoni dwar il-fawra hija wahda purament 
ghawdxija. Qabel xejn x'inhi fawra? Jinghad Ii 1-fawra 
tigi mill-bniedem meta jkun imdaghdagh f'demmu, 
imiss kif ikun imdaghdagh x'imkien minn gismu u jitla'. 
Issa din il-fawra tingharaf ghax iggedded kull qamar, 
jigifieri tfiq u terga' titla'. 

Issa kifkienujfejquha 1-fawra? Mela, qabel taqbad 
it-Triq tax-Xlendi, biswit Ghajn il-Kbira, dari kien 
hemm bir imsejjah "il-Bir tal-Fawra", aktarx ghax kien 
ifur bl-ilma gieri. Issa 1-Ghawdxin kienu jmorru jgibu 
1-ilma minnu biex ifiqu minn xi fawra. Dan 1-ilma 
jghalluh ghal seba' darbiet, imbaghadjahslu bih, u hekk 
il-fawra tfiq. 

llsien San Pawl 
Dari, meta 1-blat kien jinqata' bil-baqqun, kienu jsibu 
hafna fossili msejhin "Ilsien San Pawl" ghaxjinghad Ii 
meta San Pawl beda jippriedka f'Malta lehnu tant kien 
qawwi Ii mhux biss instema' minn Ghawdex, imma 
bhala tifkira halla lsienu stampat fil-blat. Issa llum nafu 
Ii "Ilsien San Pawl" m'hu xejn hlief sinna ta' kelb il
bahar preistoriku. 

Issa dan "Ilsien San Pawl" mhux biss kien jintlibes 
bhala amulet biex ihares lil dak Ii jkun mill-gdim tas
sriep velenuzi, imma kienu jfarrkuh u jithnuh fil-mehriez 
biex it-trab tieghu jinqdew bih halli jfejqu 1-ponot u 1-
griehi. 

L-Ugigh ta' Ras u d-Deni 
Jinghad Ii dawn jistghu jfiqu jekk wiehed jahsel saqajh 
u riglejh fil-mishun fietel imhallat bil-melh. I:Zda dan 
il-melh - u hawn qieghda s-superstizzjoni - iridjintefa' 
minn mara mizzewga u mhux minn xebba ghax inkella 
ma jkollu ebda effett. 

11-Ghatis 
Min jaf kemm ghatasna matul hajjitna! Meta nkunu 
zghar sa tnejn kull darba bizzejjed, izda aktar ma nikbru, 
aktar jikbru wkoll fil-ghadd il-ghatisiet Ii naghmlu kull 
darba. Illum meta jaghtas xi hadd nghidu: Evviva! 
jigifieri jalla tghix, ghax jinghad Ii kien hemm zmien 
meta min jaghtas kien imut. Hawn Ghawdex meta 
jaghtsu t-tfal ma nghidulhomx evviva, imma nsejhu 
1-angli u 1-qaddisin. Mela, wara 1-ewwel ghatisa nghidu, 
"Angli!" u mat-tieni wahda, "Qaddisin!". Illum din 
id-drawwa qieghda tinqata'. 

Suffejra 
Is-suffejra jghidu Ii titfejjaq bid-demm tal-fekruna. 
Id-demm irid jittiehed mis-sieq, u jekk il-pazjenta tkun 
mara, allura trid tiehu d-demm minn sieq ta' fekrun, u 
jekk ikun ragel minn sieq ta' fekruna. Imbaghad 
jaghmlu salib bid-demm tal-fekruna fuq il-minkeb, 
1-irkobba u ghekiesi ohra tar-riglejn u d-dirghajn. 

B'dana kollu, hawn irrid nghid li 1-uzu taz-zejt 
taz-faghruna biex ifejqu 1-ponot u xi diehes m'huwiex 
superstizzjoni ghax dan iz-zejt ghandu proprjeta' li 
tfejjaq tassew. IZ-zejt taz-faghruna jittiehed billi jdendlu 
1-fwied ta' din il-huta fix-xemx u jhallu z-zejt joqtor 
f'xi recipjent . 

Murliti 
Il-murliti jugghu u jistghu jnixxu d-demm. Biex dan 
ma jigrix dari kienu jzommu tina mqadda fil-but u din 
tkun bizzejjed bi ex wiehed ma jbatix b' dan 
1-inkonvenjent! 

Deni 
Biex inizzlu d-deni dari kienu jaqsmu fenek haj u jqieghdu 
1-gewwieni shun fuq 1-istonku ta' min ikollu d-deni biex 
jinzel malajr, bhalma 1-fenek hu hafif biex jigri. 

Ghonqjuga' 
Xi drabi wiehed jista' jkollu wgigh qawwi f'ghonqu 
hekk li jitlaghlu ghal rasu u minhabba f' dan igarrab 
tbatija kbira. Ir-rimed ju hu li jimla kalzetta jew peduna 
bil-melh ta' Ghawdex, tal-bahar, u jdawwarha ma' 
ghonqu. Dari kienu jemmnu li wara ftit 1-ugigh imur u 
jghaddi ghal gol-melh. 

Rewmati:imu 
Ir-rewmatizmu jigi kkawzat minn infjammazzjoni u 
nefha tal-muskoli hdejn il-gogi tal-gisem, 1-aktar 
tas-swaba' ta' 1-idejn. M'hux mard sabih ghax jekk 
jippersisti jista' jdghajjef il-muskoli tal-qalb u dak li 
jkun imut zghir. Ir-rimedju ta' min hu superstizzjuz hu 
li jzomm huta mqadda fil-but! 

11-Gawgaw 
Superstizzjoni antika kienet dik tal-Gawgaw. Min 

jitwieled f'nofs il-lejl tal-Milied, kull Milied jinbidel 
f'Gawgaw. Jinghad li 1-Bambin ma jihux pjacir min 
jitwieled fl-istess hin li twieled hu. Ghalhekk dak li 
jkun johrog jigge1Ta bil-lejl ikaxkar xatba warajh jew 
jinbidel fi spirtu u johrog jiggerra u jaghmel hsejjes 
tal-bifa'. Leggenda Ghawdxija tghid li 1-Gawgaw jiehu 
s-sur ta' serp u johrog jigri fit-toroq. 

Biex wiehed ma jsirx Gawgaw ikollu joqghod ighodd 
it-toqob ta' gharbiel minn nofs il-lejl sal-Pater Noster 
ta' nhar il-Milied. 

Post il-hlejjaq 1-ohra tal-bifa' nsibu wkoll il-Babaw, 
il-Qawqam, Wahx il-Baqar u 1-0rs tal-Kandlora. 

Hxejjex Medicinali 
Certi hxejjex medicinalijistghu jkunu tajbin biex ifejqu 
1-mard. Imma hafna drabi 1-uzu taghhom kien aktar 
wiehed mibni fuq it-twemmin fieragh milli fuq il-fatti. 
Insibu wkoll dik li tissejjah id-Duttrina tax-Xebh, 
jigifieri xtieli ta' lewn ahmar jufawhom ghal mard 
fid-demm, ezempju Gherq il-General ta' fuq il-Hagra 
tal-General tad-Dwejra. 11-haxixa tal-felul, ghax 

ghandha 1-meraq isfar kienu jufawha ghas-suffejra, 
1-ixpakkapietra ghax taqsam il-blat juzawha ghall-hagra 
fil-kliewi. L-ixpakkapieta ta' Ghawdex hija mfittxa 
hafna, anki mill-maltin, izda hemm bzonn nibzghu 
ghaliha! 

Bosta hxejjex bhall-plejju, tulliera u fejgel, billi 
ghandhom riha qawwija, kienu juzawhom biex ikeccu 
1-insetti bihom u kienu ghalhekk iqeghduhom fil-kxaxen 
mal-hwjjeg minhabba 1-kamla. Din hi r-raguni ghala 
1-hwejjeg milbusa ghal San Girgor kien ikun fihom dik 
ir-riha hekk tfuh u qawwija. 

Zerrighet il-Brieghed hija zerriegha li tixbah 
il-brieghed allura kienu jufawha biex igerrxu. (Nota: 
Min irid jaqra izjed dwar dan is-suggett ghandu jara 
1-ktieb ta' Guido Lanfranco "Duwa u Semmfil-Hxejjex 
Maltin"). 

Hemm izjed superstizzjonijiet u twemmin fieragh, 
imma nahseb li dan it-taghrif fil-qosor kien bizzejjed 
biex wiehed jitghallem jifhem u japprezza 
t-tradizzjonijiet tal-qedem tal-poplu taghna. 

(Nota: Ara wkoll: Holiday Customs in Malta, ecc. tal-Kaptan 
E. D. Busuttil). 


